
                                                                                                              Қазакстан Республикасы

                                                                                                              Энергетика министрлігі Атомдық

                                                                                                              және энергетикалық қадағалау мен  
                                                                                                              бақылау комитеті төрағасының                                                                                                                                                                                                                                        
                                                                                                              2017 жылғы «___ »  ___ № ___    
                                                                                                              бұйрығымен бекітілген.

Қазақстан Республикасы Энергетика министрлігі Атомдық және энергетикалық қадағалау мен бақылау комитеті Қаржы және мемлекеттік сатып алу басқармасы туралы ереже

1. Жалпы ережелер
1. Қаржы және мемлекеттік сатып алу басқармасы (бұдан әрі – Басқарма) Қазақстан Республикасы Энергетика министрлігі Атомдық және энергетикалық қадағалау мен бақылау комитетінің (бұдан әрі – Комитет) құрылымдық бөлімшесі болып табылады.
2. Басқарма өз қызметінде Қазақстан Республикасының Конституциясын, заңдарын, Қазақстан Республикасы Президентінің және Үкіметінің актілерін, өзге де нормативтік құқықтық актілерді, Қазақстан Республикасының Энергетика министрлігі (бұдан әрі – Министрлік) туралы ережені, сондай-ақ осы Ережені басшылыққа алады.
3. Басқарманың құрылымын, штаттық санын Министрліктің Жауапты хатшысы Қазақстан Республикасы Энергетика министрінің келісімі бойынша Қазақстан Республикасының заңнамасында белгіленген тәртіппен бекітеді.
2. Басқарманың негізгі міндеттері, функциялары, құқықтары мен міндеттері
4. Комитеттің құзыреті шеңберіндегі Басқарманың негізгі міндеттері мыналар болып табылады:

1) бюджеттің атқарылуын қамтамасыз ету;

2) бюджет қаражатын мақсатты пайдалану;

3) мемлекеттік сатып алудың жылдық жоспарын жасау, мемлекеттік сатып алуды ұйымдастыру және өткізу, мемлекеттік сатып алу порталында орналастыру және жариялау, жеткізушілермен шарттар жасасу ;

         4) қаржылық жағдай және Комитеттің қызмет нәтижелері туралы толық және дәйекті ақпарат қалыптастыру.


5. Басқарма жүктелген міндеттерге сәйкес мынадай функцияларды жүзеге асырады:          

1) бағдарламалық құжаттарды ескере отырып Басқарманың жұмыс жоспарын жасайды;

2)  Комитет бойынша қаржы органдарына ұсыну үшін бухгалтерлік есеп жасайды;

3)  бухгалтерлік шоттарды ұтымды ұйымдастырады және жүргізеді, бюджеттік қаржыландырудың ақша қаражатын есепке алу мен есептілігін жасайды;
4) бюджет қаражатының мақсатты пайдаланылуын бақылайды;

5) бюджеттің атқарылуына талдау жүргізеді және оларды пайдалану туралы ай сайынғы есептерді жасайды;

6) республикалық бюджетті және бюджеттік бағдарламаларды жасауға қатысады;

7) бюджеттік бағдарламалардың орындалуын қамтамасыз етеді;

8) бюджеттік қаржыландыру бойынша негіздемелерді дайындауды және республикалық бюджет комиссиясына енгізуді жүзеге асырады; 

9) Комитеттің қаржы-шаруашылық қызметіне бухгалтерлік есептің деректері бойынша экономикалық талдауды жүзеге асырады;

10) жалақыны, іссапар, демалыс, салық аударымдарын және басқа да төлемдерді уақтылы есептеуді қамтамасыз етеді; 
         11) тауар-материалдық құндылықтардың, негізгі құралдардың қозғалысын және олардың тозуын, есептерді қабылдау және өңдеуді есепке алу мен бақылауды қамтамасыз етеді; 

         12) еңбек және негізгі құралдар бойынша статистикалық есептілік және бюджетке салықтар бойынша есеп-қисап жасайды;

          13) есеп беретін адамдармен (іссапар мен шаруашылық шығындар бойынша), есеп айырысуды есепке ала отырып бақылауды, смета бойынша қаражатты дұрыс және үнемдеп жұмсауды жүзеге асырады;

          14) бюджеттік бағдарламаларды тиісті ерекшеліктер бойынша қаржыландыруға өтінімдер мен басқа да құжаттарды рәсімдейді;

          15) Қазақстан Республикасының Мемлекеттік елтаңбасы бейнеленген Комитетің мөрін есепке алуды және сақтауды жүзеге асырады;


16)   статистикалық есеп және салықтық есеп жүргізеді;


17) құзыреті шегінде стратегиялық және бағдарламалық құжаттарды, Қазақстан Республикасы Энергетика министрлігінің Стратегиялық және Операциялық жоспарларына ұсыныстар әзірлеуге, іске асыруға қатысады;

18) мемлекеттік сатып алуды жүргізуді жүзеге асырады және ұйымдастырады, сондай-ақ мемлекеттік сатып алу рәсімдері бойвнша мониторинг жүргізеді.


5. Басқарма өз құзыреті шегінде құқығы бар: 

1) жұмыстың жай-күйін және Комитеттің, Комитеттің құрылымдық және аумақтық бөлімшелерінің қызметінде Қазақстан Республикасының бюджет заңнамасының сақталуын тексеруге;
2) коріністердің нормативтік актілердің жобаларын және қаржылық сипаттағы басқада құжаттарды олар Қазақстан Республикасының қолданыстағы заңнамасына сәйкес келмеген жағдайда виза қоюдан бас тартуға;
3) аумақтық бөлімшелерінің қызметкерлері орындау үшін міндетті қаржы жұмысын ұйымдастыру мәселелері бойынша нұсқаулар беруге;

4) шығарылатын нормативтік актілер мен қаржылық сипаттағы басқа құжаттар бойынша қолданыстағы заңнамаға негізделген ескертулер мен ұсынымдар беруге;

5) сұрау және басқа да құрылымдық бөлімшелерінің және Комитеттің басқа құрылымдық бөлімшелері мен аумақтық органдарынан өздерінің міндеттері мен функцияларын орындау үшін қажетті құжаттарды, мәліметтер мен материалдарды сұрауға және алуға ;
6) Басқарманың құзыретіне кіретін мәселелер шегінде Басқарманың жұмысын жетілдіру және бюджет қаражатын тиімді пайдалану бойынша ұсыныстар енгізуге құқылы.

6. Басқарма өз құзыреті шегінде:
          1)   актілердің жобаларын және Қазақстан Республикасы Президентінің, Мемлекеттік хатшының, Қазақстан Республикасы Президенті Әкімшілігінің және Қазақстан Республикасы Премьер-Министрі Кеңсесі басшылығының тапсырмаларына жауаптарды сапалы және уақтылы дайындауды, сондай-ақ, жетекшілік ететін мәселелер бойынша жоғары тұрған органдардың бақылау тапсырмаларын орындауды жүзеге асыруға; 

2) Басқарманың құзыретіне кіретін мәселелер бойынша мемлекеттік органдардың сұрауларын, жеке және заңды тұлғалардың өтініштерін қарастыруға;

3)  Басқарманың құзыретіне кіретін мәселелер бойынша түсініктеме беруге;

4)  құжаттардың, құқықтық және нормативтік құқықтық актілердің жобаларын мемлекеттік және орыс тілдерінде әзірлеуді қамтамасыз етуге;
5) Басқарманың құзыретіне кіретін мәселелер бойынша кеңестер ұйымдастыруға және өткізуге;

6) бір жұмыс күнінен кешіктірмей Қазақстан Республикасы Энергетика министрлігінің Қаржы және бюджеттік рәсімдер департаментіне олармен жасалған мемлекеттік сатып алу туралы шарттар бойынша өз міндеттемелерін орындамаған немесе тиісті түрде орындаған жеткізушілер туралы ақпарат ұсынуға;

7) Басқарманың құзыретіне кіретін мәселелерге қатысты нормативтік құқықтық актілерді қолдану бойынша түсініктемелер беруге міндетті.
2. Басқарманың қызметін ұйымдастыру

7. Басқарма заңнамалық актілерге, Қазақстан Республикасы Президентінің актілеріне, Қазақстан Республикасының өзге де нормативтік құқықтық актілеріне сәйкес озінің негізгі міндеттері мен функцияларын іске асыруға қажетті өкілетікке ие.
8. Басқарманы Комитет төрағасы Қазақстан Республикасының заңнамасында белгіленген тәртіппен қызметке тағайындайтын және қызметтен босататын басшы басқарады.
9. Басқарма басшысы басқарманың қызметіне жалпы басшылықты жүзеге асырады және Басқармаға жүктелген міндеттерді орындауға және өзінің функцияларын жүзеге асыруға дербес жауапты болады.
10. Құрылымдық бөлімшенің басшысы Комитеттің басшылығына Басқарманың құрылымы мен штат саны жөнінде ұсыныс жасайды.
11. Басқарманың құзыретіне кіретін мәселелер бойынша Басқарманың атынан Комитеттің басқа құрылымдық бөлімшелеріне жіберілетін құжаттарға Басқарма басшысы, ал ол болмаған жағдайда оны алмастыратын адам қол қояды.
